ԱՄՓՈՓԱԹԵՐԹ  
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1.  ՀՀ ֆինանսների նախարարություն
	27.11.2023թ.

	
	N 01/8-2/23029-2023

	Ձեր 14.11.2023թ. №ԳՍ//34601-2023 գրությամբ ներկայացված «Գույք նվիրաբերելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 1-ին կետով նախատեսվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, պետական սեփականություն հանդիսացող, ՀՀ Արարատի մարզ, համայնք Արտաշատ գյուղ Լանջազատ Մ. Մաշտոցի փողոց 10/2  հասցեում գնտվող 0.2082 հեկտար մակերեսով հողամասը և ՀՀ Արարատի մարզ, համայնք Արտաշատ գյուղ Կանաչուտ Հ. Այվազովսկու փողոց 1/2 հասցեում գնտվող  0.2 հեկտար մակերեսով հողամասը նվիրաբերել ՀՀ Արարատի մարզի Արտաշատ համայնքին՝ մանկապարտեզներ կառուցելու նպատակով։
Համաձայն ՀՀ կառավարության 2016 թվականի հոկտեմբերի 13-ի «Պետական սեփականություն հանդիսացող գույքի նվիրաբերության կարգը հաստատելու մասին» թիվ 1067-Ն որոշման 1-ին կետով հաստատված հավելվածի 21-րդ կետի՝ պետական գույքը նվիրաբերելու մասին Հայաստանի Հանրապետության կառավարության որոշումը պետք է ներառի առնվազն հետևյալ տեղեկությունները՝ նվիրաբերվող պետական գույքի նկարագիրը (անվանումը, գտնվելու վայրը, անշարժ գույքի դեպքում՝ մակերեսը (քառակուսի մետրով արտահայտված), գնահատված արժեքը), նվիրաբերվող պետական գույքի օգտագործման նպատակը և նվիրաբերության սուբյեկտի ներկայացրած հանրօգուտ ծրագրի հիմնական պայմանները:
Մինչդեռ նախագծի 1-ին կետում բացակայում է համապատասխան գույքի գնահատված արժեքի մասին տեղեկությունը, ինչպես նաև Արտաշատ համայնքի հանրօգուտ ծրագրի հիմնական պայմանները, բացի այդ հստակեցված չէ գույքի օգտագործման նպատակը (օրինակ՝ քանի մանկապարտեզ պետք է կառուցվի և ինչ ժամկետում): Հետևաբար այդ առումով որոշման նախագիծը խմբագրման անհրաժեշտություն ունի:
	Քննարկվել է
ՀՀ կառավարության 2016 թվականի հոկտեմբերի 13-ի «Պետական սեփականություն հանդիսացող գույքի նվիրաբերության կարգը հաստատելու մասին» թիվ 1067-Ն որոշման 1-ին կետով հաստատված կարգի 1-ին կետով սահմանվում է, որ պետական սեփականություն հանդիսացող գույքի նվիրաբերության կարգով կարգավորվում են ՀՀ սեփականության իրավունքով պատկանող անշարժ կամ շարժական գույքը  (բացառությամբ՝ հողամասերի, ...) իրավաբանական և ֆիզիկական անձանց նվիրաբերման գործընթացը կազմակերպելու հետ կապված հարաբերությունները։ Հաշվի առնելով, որ նվիրաբերվող  հողամասերը կառուցապատված չեն՝ նախագծի նախաբանում հղում չի կատարվել  ՀՀ կառավարության 2016 թվականի հոկտեմբերի 13-ի թիվ 1067-Ն որոշմանը և համայնքից չի պահանջվել նշված տեղեկատվությունը։

	       2. ՀՀ  կադաստրի կոմիտե  
	22.11.2023թ.

	
	N ՍԹ/16288-2023

	Ի պատասխան Ձեր 2023 թվականի նոյեմբերի 14-ի N ԳՍ//34601-2023 գրության՝ «Գույք նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Հայաստանի անշարժ գույքի տեղեկատվական համակարգի տվյալների համաձայն՝ ՀՀ Արարատի մարզ, համայնք Արտաշատ, գյուղ Լանջազատ, Մ. Մաշտոցի փողոց 10/1 հասցեի՝ 2.01396 հա մակերեսով հողամասի նկատմամբ 2016 թվականի դեկտեմբերի 21-ի N 131/0016 անհատույց օգտագործման պայմանագրի հիման վրա 2017 թվականի հունվարի 24-ին գրանցվել է «ՀՀ Արարատի մարզի Լանջազատի միջնակարգ դպրոց» ՊՈԱԿ-ի անհատույց օգտագործման իրավունքը (հիմք՝ անշարժ գույքի նկատմամբ իրավունքի պետական գրանցման N 24012017-03-0001 վկայական): Հետագայում՝ 2023 թվականի մարտի 15-ին, ՀՀ Արարատի մարզ, համայնք Արտաշատ, գյուղ Լանջազատ, Մ. Մաշտոցի փողոց 10/1 հասցեում գտնվող, Հայաստանի Հանրապետությանը սեփականության իրավունքով պատկանող, բնակավայրերի հասարակական կառուցապատման՝ 03-045-0031-0006 կադաստրային ծածկագրով, 2.01396 հա մակերեսով հողամասի բաժանման արդյունքում կատարվել է իրավունքի պետական գրանցում՝ ՀՀ Արարատի մարզ, համայնք Արտաշատ, գյուղ Լանջազատ, Մ. Մաշտոցի փողոց 10/1 և ՀՀ Արարատի մարզ, համայնք Արտաշատ, գյուղ Լանջազատ, Մ. Մաշտոցի փողոց 10/2 հասցեներով՝ 1.80576 հա և 0.2082 հա հողամասի մակերեսներով (հիմք՝ անշարժ գույքի նկատմամբ իրավունքի պետական գրանցման N 15032023-03-0008 և 15032023-03-0011 վկայականներ):
ՀՀ Արարատի մարզ, համայնք Արտաշատ, գյուղ Կանաչուտ, Հ. Այվազովսկու փողոց 1/1 հասցեի 1.48979 հա մակերեսով հողամասի նկատմամբ 2018 թվականի հուլիսի 11-ի N 130/0018 ոչ բնակելի տարածքի անհատույց օգտագործման պայմանագրի հիման վրա 2018 թվականի հուլիսի 18-ին գրանցվել է «ՀՀ Արարատի մարզի Կանաչուտի Գառնիկ Եփրեմյանի անվան միջնակարգ դպրոց» ՊՈԱԿ-ի անհատույց օգտագործման իրավունքը (հիմք՝ անշարժ գույքի նկատմամբ իրավունքի պետական գրանցման N 18072018-03-0043 վկայական): Հետագայում՝ 2023 թվականի հունիսի 6-ին, ՀՀ Արարատի մարզ, համայնք Արտաշատ, գյուղ Կանաչուտ, Հ. Այվազովսկու փողոց 1/1 հասցեում գտնվող, Հայաստանի Հանրապետությանը սեփականության իրավունքով պատկանող, բնակավայրերի հասարակական կառուցապատման՝ 03-051-0003-0033 կադաստրային ծածկագրով, 1.48979 հա մակերեսով հողամասի բաժանման արդյունքում կատարվել է իրավունքի պետական գրանցում՝ ՀՀ Արարատի մարզ, համայնք Արտաշատ, գյուղ Կանաչուտ, Հ. Այվազովսկու փողոց 1/1 և ՀՀ Արարատի մարզ, համայնք Արտաշատ, գյուղ Կանաչուտ, Հ. Այվազովսկու փողոց 1/2 հասցեներով՝ 1.28979 հա և 0.2 հա հողամասի մակերեսներով (հիմք՝ անշարժ գույքի նկատմամբ իրավունքի պետական գրանցման N 06062023-03-0070 և 06062023-03-0071 վկայականներ):
Հիմք ընդունելով վերոգրյալը, ինչպես նաև այն հանգամանքը, որ Նախագծի 1-ին կետով սահմանված է, որ հողամասերը նվիրաբերվում են Արտաշատ համայնքին՝ մանկապարտեզ կառուցելու նպատակով՝ առաջարկում ենք քննարկել Նախագծով «ՀՀ Արարատի մարզի Լանջազատի միջնակարգ դպրոց» և «ՀՀ Արարատի մարզի Կանաչուտի Գառնիկ Եփրեմյանի անվան միջնակարգ դպրոց» ՊՈԱԿ-ների անհատույց օգտագործման իրավունքների դադարեցման մասին դրույթ սահմանելը:

	Ընդունվել է 
Նախագծում ավելացվել են համապատասխան դրույթներ։

	3.  ՀՀ Արարատի մարզպետարան
	20.11.2023թ.

	
	N 01//06831-2023

	Առաջարկություններ և դիտողություններ չունի  

	4. ՀՀ կրթության, գիտության, մշակույթի և սպորտի նախարարություն
	23.11.2023թ.

	
	N 01/20.1/33400-2023 

	   Առաջարկություններ և դիտողություններ չունի  

	5. ՀՀ վարչապետի աշխատակազմի իրավաբանական վարչություն
	16.12.2023թ.

	
	N 02/12.10/432023-2023

	Նախագծով նախատեսվում է ՀՀ ՏԿԵՆ պետական գույքի կառավարման կոմիտեին ամրացված գույքը (հողամասը) նվիրաբերել Արտաշատ համայնքին, որտեղ հարկ է հաշվի առնել «Պետական գույքի կառավարման մասին» օրենքի 6-րդ հոդվածի 18-րդ ենթակետի կարգավորումը, համաձայն որի՝ պետական գույքի կառավարման ոլորտում քաղաքականությունը մշակում և իրականացնում է Կառավարությունը: Կառավարության լիազորություններն են`  հաստատում է պետական սեփականություն հանդիսացող գույքի նվիրաբերության կարգը:  Միևնույն ժամանակ, հարկ է նշել, որ «Պետական սեփականություն հանդիսացող գույքի նվիրաբերության կարգը հաստատելու մասին» ՀՀ կառավարության 2016 թվականի հոկտեմբերի 13-ի 1067-Ն որոշման պահանջները չեն տարածվում հողամասերի նվիրաբերության գործընթացի վրա, որի պարագայում խնդրահարույց է դառնում սույն որոշման ընդունումը: Հետևաբար, գտնում ենք՝ նախագծի իրավաչափությունը հնարավոր է գնահատել միայն համապատասխան պետական գույքի նվիրաբերության կարգի առկայության պայմաններում և շրջանակներում:
	Քննարկվել է։
Առաջարկվում է նախագիծը ընդունել հաշվի առնելով նախագծի նախաբանում ներառված օրենսդրական կարգավորումները։

	6. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	16.12.2023թ.

	
	N 02/12.10/432023-2023

	
«Գույք նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ առկա է հետևյալ դիտարկումը՝
1. Նախագծի 1-ին կետով նախատեսվում է ՏԿԵՆ պետական գույքի կառավարման կոմիտեին ամրացված և «ՀՀ Արարատի մարզի Լանջազատի միջնակարգ դպրոց» պետական ոչ առևտրային կազմակերպությանն (այսուհետ՝ Կազմակերպություն 1) անհատույց օգտագործման իրավունքով տրամադրված, պետական սեփականություն հանդիսացող, ՀՀ Արարատի մարզ, համայնք Արտաշատ գյուղ Լանջազատ Մ. Մաշտոցի փողոց 10/1 հասցեում գտնվող գույքի կազմից առանձնացված և որպես առանձին գույքային միավոր գրանցված ՀՀ Արարատի մարզ, համայնք Արտաշատ գյուղ Լանջազատ Մ. Մաշտոցի փողոց 10/2  հասցեում գնտվող 0.2082 հեկտար մակերեսով հողամասը և «ՀՀ Արարատի մարզի Կանաչուտի Գառնիկ Եփրեմյանի անվան միջնակարգ դպրոց» պետական ոչ առևտրային կազմակերպությանն (այսուհետ՝ Կազմակերպություն 2)  անհատույց օգտագործման իրավունքով տրամադրված, պետական սեփականություն հանդիսացող, ՀՀ Արարատի մարզ, համայնք Արտաշատ, գյուղ Կանաչուտ, Հ. Այվազովսկու փողոց 1/1 հասցեում գտնվող գույքի կազմից առանձնացված և որպես առանձին գույքային միավոր գրանցված ՀՀ Արարատի մարզ, համայնք Արտաշատ գյուղ Կանաչուտ Հ. Այվազովսկու  փողոց 1/2 հասցեում գտնվող  0.2 հեկտար մակերեսով հողամասը նվիրաբերել ՀՀ Արարատի մարզի Արտաշատ համայնքին՝ մանկապարտեզներ կառուցելու նպատակով, մինչդեռ Նախագծի փաթեթում բացակայում են վերոնշյալ կազմակերպությունների հետ կնքված անհատույց օգտագործման իրավունքով տրամադրված հողամասերի վերաբերյալ համապատասխան պայմանագրերը:

	
Քննարկվել է։
Հաշվի առնելով, որ  անհատույց օգտագործման իրավունքով տրամադրված հողամասերի վերաբերյալ համապատասխան պայմանագրերը նախատեսվում են լուծել ՀՀ կառավարության որոշման նախագծի ընդունման արդյունքում՝ կարծում ենք, որ նախագծի փաթեթին պայմանագրերը կցելու անհրաժեշտություն  չկա։


	7. Տարածքային զարգացման և շրջակա միջավայրի նախարարական կոմիտեի նիստի  N ԿԱ/2-2024 արձանագրության օրակարգային հարցերի քննարկումը բաժնի 2-րդ կետ
	03.01.2024թ.

	
	N ԿԱ/2-2024

	
Հանել օրակարգից՝ առաջարկելով՝
 1) Փոխվարչապետ Տիգրան Խաչատրյանի դիտարկման համաձայն՝ Կրթության, գիտության, մշակույթի և սպորտի նախարարության հետ համատեղ քննարկել և Արարատի մարզի Արտաշատ համայնքի Լանջազատ և Կանաչուտ գյուղերում «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ» ծրագրի շրջանակներում նոր դպրոցներ կառուցելու անհրաժեշտության, իսկ կառուցելու դեպքում՝ դպրոցների տեսակների ու հզորության և նվիրաբերությունից հետո մնացող հողամասերը նոր դպրոցների կառուցման համար բավարար լինելու վերաբերյալ ներկայացնել հստակ պարզաբանում.


 2) Ֆինանսների նախարար Վահե Հովհաննիսյանի դիտարկման համաձայն՝ հիմնավորման մեջ հստակեցնել կառուցվելիք մանկապարտեզների քանակը, կառուցման ժամկետները և ֆինանսավորման աղբյուրները.

 3) Քաղաքաշինության կոմիտեի նախագահի առաջին տեղակալ Դավիթ Գրիգորյանի դիտարկման համաձայն՝ նախագիծը քննարկել Քաղաքաշինության կոմիտեի հետ:
	Ընդունվել է։
Տեղեկատվություն ստանալու նպատակով համապատասխան գրություններ են ուղղվել համապատասխան մարմիններին։

1) Կրթության, գիտության, մշակույթի և սպորտի նախարարության հետ քննարկման արդյունքները ներառվել են ամփոփաթերթում և կցվել նախագծի փաթեթին։


2) ՀՀ Արարատի մարզի Արտաշատ համայնքից պահանջվել է համապատասխան տեղեկատվությունը և ներառվել նախագծում։


3) Քաղաքաշինության կոմիտեի  հետ քննարկման արդյունքները ներառվել են ամփոփաթերթում և կցվել նախագծի փաթեթին։



	8. ՀՀ կրթության, գիտության, մշակույթի և սպորտի նախարարություն
	23․01․2024թ․

	
	01/20․1/1965-2024

	ՀՀ կրթության, գիտության, մշակույթի և սպորտի նախարարությունը «Գույք  նվիրաբերելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ ու առարկություններ չունի:
Միաժամանակ հայտնում ենք, որ ՀՀ Արարատի մարզ, համայնք Արտաշատ, գյուղ Լանջազատ Մ. Մաշտոցի փողոց 10/2 և գյուղ Կանաչուտ Հ. Այվազովսկու փողոց 1/2 հասցեներում գտնվող հողամասերում պատմության և մշակույթի հուշարձաններ, ինչպես նաև հնագիտական օբյեկտների արտաքին նշաններ և հետքեր առկա չեն,  սակայն համաձայն ՀՀ կառավարության 2002 թ. ապրիլի  20-ի N 438 որոշման 43-րդ կետի` Հիմնարկները,  իրավաբանական և ֆիզիկական անձինք աշխատանքների կատարման ժամանակ պատմական, գիտական,գեղարվեստական և այլ մշակութային արժեք ունեցող հնագիտական և մյուս օբյեկտների հայտնաբերման պահից պարտավոր են դադարեցնել աշխատանքները և դրա մասին անհապաղ հայտնել լիազորված մարմնին:

	Ընդունվել է ի գիտություն։

	9. ՀՀ  Արարատի մարզի Արտաշատ համայնք
	29․01․2024թ․ 

	
	  N  Ե-395

	Տեղեկացնում ենք Ձեզ, որ Արտաշատ համայնքի սութվենցիոն ծրագրերով նախատեսվում է Արտաշատ համայնքի Լանջազատ և Կանաչուտ բնակավայրերում երկու տարվա ընթացքում կառուցել երկու խմբանի մանկապարտեզներ։ Ինչ վերաբերում է կառուցվող նախադպրոցական հաստատությունների ֆինանսավորմանը, ապա տեղեկացնում ենք, որ Արտաշատ համայնքի բյուջեի ֆոնդային մասում առանձնացվել է 710,000.000 /յոթ հարյուր տասը միլիոն/ ՀՀ դրամ՝ շինարարական աշխատանքների իրականացման համար։ Նշենք նաև, որ դպրոցապատկան հողամասերից առանձնացված և համայնքին մանկապարտեզներ կառուցելու համար հետագայում նվիրաբերվող հողամասերն ունեն առանձին մուտք և ելք, ինչպես նաև փոստային հասցեներ, ուստի շինարարական աշխատանքները չեն կարող խոչընդոտել դպրոցի ուսումնական աշխատանքների բնականոն ընթացքին։

	Ընդունվել է ի գիտություն։


	10. Քաղաքաշինության կոմիտե 
	25․03․2024թ․ 

	
	  N  01/11․4/4144-2024

	                             
Առաջարկություններ և դիտողություններ չունի  


	11.  Տարածքային զարգացման և շրջակա միջավայրի նախարարական կոմիտեի նիստի  N  ԿԱ/114-2024 արձանագրության օրակարգային հարցերի քննարկումը բաժնի 5-րդ կետ
	09․04․2024թ․

	
	  N ԿԱ/114-2024

	                             Հանել օրակարգից՝ հաշվի առնելով Տարածքային կառավարման և ենթակառուցվածքների նախարարի տեղակալ Վաչե Տերտերյանի առաջարկությունը։
	Լրացուցիչ քննարկվել է  Կրթության, գիտության, մշակույթի և սպորտի նախարարության հետ։
Քննարկման արդյունքները ներառվել են ամփոփաթերթում և կցվել նախագծի փաթեթին։


	12.  ՀՀ  կրթության, գիտության, մշակույթի և սպորտի նախարարություն
	06․08․2024թ․

	Ի պատասխան Ձեր 26.07.2024 թվականի № ԳՍ//23990-2024 գրության` ՀՀ Արարատի մարզի Արտաշատ համայնքի Լանջազատ և Կանաչուտ գյուղերում նոր դպրոցներ կառուցելու անհրաժեշտության վերաբերյալ հայտնում եմ, որ այս պահին ՀՀ կառավարության 2021 թվականի  օգոստոսի 18-ի N 1363-Ա որոշմամբ հաստատված՝ ՀՀ կառավարության մինչև 2026 թվականը «Մարդկային կապիտալի զարգացում» բաժնի «Կրթություն» ենթաբաժնում նախատեսվող՝ մինչև 2026 թվականը կառուցվող, հիմնանորոգվող կամ վերակառուցվող 300 դպրոցների ծրագրում նոր դպրոցների համալրում չի նախատեսվում:

